
బ్రహ్మచారియుఁ రాగద్వేషకామక్రోధవర్జనంబున వానప్రస్థుండును నయాచితోపస్థితదేహయాత్రామాత్రంబున భిక్షుకుండును నై గృహస్థుం డఖిలాశ్రమంబులు తాన కైకొను. దేవయజ్ఞంబు, పితృయజ్ఞంబు, భూతయజ్ఞంబు, మనుష్యయజ్ఞంబు, బ్రహ్మయజ్ఞం బనుపంచమహాయజ్ఞంబులం జేసి వివిధిషాముఖంబున గృహస్థుండు ముక్తుం డగు. కావున గార్హస్థ్యం బగుధర్మంబునం గైవల్యంబు వడసెద.

	మ.	
అని యత్యుత్తమవంశసంభవ వివాహం బయ్యె శాస్త్రోక్తవి

ధ్యనురూపంబున భాగ్యలక్ష్మిగ(వ)తి కల్యాణిన్ గుణాన్వీతశో

భనపుణ్యాకృతి విప్రకన్యక మహాభాగుండు విశ్వానరుం

డనురూపస్థిరపుణ్యలగ్నమున వంశానందసంధాయియై.

	ఉ.	
చేడియనామధేయము శుచిష్మతి యాచిగురాకుఁబోఁడికిన్

వ్రీడయుఁ గేశభారమును వృత్తపయోధరము ల్నితంబమున్

బాడబునెమ్మనంబు రతిభావముతోడన నాఁడు నాఁటికిన్

వీడఁగఁ జొచ్చె బాల్యమును వీడఁదొడంగె దదీయచింతతోన్.



	 212







	సీ.	
అనుదినంబును బ్రాతరారంభవేళల

        నోలగందంబుతో నుదకమాడి

యంచువన్నియతోడ నంద మైనమడుంగు

        నిద్దంపుఁ బుట్టంబు నెఱికి గట్టి

నెఱయంగఁ గూడని నెఱికూఁకటులు పాఁచి

        పొంకంబుగాఁ గమ్మపూలు దుఱిమి

కాశ్మీరతిలకరేఖామధ్యమునయందుఁ

        బుణ్యంపుఁజిఱుబొట్టు పొందుపఱచి

"https://te.wikisource.org/w/index.php?title=పుట:కాశీఖండము.pdf/161&oldid=306339" నుండి వెలికితీశారు

		 ఈ పేజీలో చివరి మార్పు 12 ఆగస్టు 2020న 05:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

